
ROJANKINARI PABLO
ROTYAANTZINIRI TITO

Wethataantsi

1Naaka Pablo otyaantzimiro iroka, tema naaka
romperatanewo Tajorentsi. Naaka Rotyaantaa-
rewote Jesus Jeepatzii-totaa-rewo, ari okantyaa
ikemijanan-teeyaari ikaatzi  riyoshii-yiteeri
Tajorentsi, riyoteero rooperota-tsiri ipinkatha-
tajorentsiteero. 2 Royaa-koteeri rirori-paeni ashi
rowaero rafiaayitee. Rootaki ikashiya-kaantakiri
paerani Tajorentsi tekiraha rowetsikiro kepatsi.
Teera ramatawitantzi Tajorentsi. 3 Okanta
omonkaapaetetaka, rofiaahantaka Tajorentsi
Owawijaa-kotan-taniri. Riitakira kantakaan-
takirori ikenkithatan-teetyaawori ifiaani.
Imatakina naaka rotyaantakina nokenkithata-
kaante. 4 Eeroka Tito notyaantzini iroka
nojankinari. Nokimita-kaantakimi Kyaariperomi
notyomin-teemi, ari atsipata-wakaa akemijantee.
Okantashitzimaetyaa ineshironkateemi
Ashiteeri Tajorentsi eejatzi Awinkatharite
Jesus Jeepatzii-totaa-rewo, Owawijaa-Kkotaniri,
okantashitzimaetyaa retakoteemi, pifieero pijeeki
kameetha.

Rantayiteri antaripero-paeni eejatzi jewari-
paeni

> Rootaki = nookanta-nakimiri  Creta-
ki pitampatzika-shire-yitante, piyoshiite

antaripero-paeni jewaterini kemijantzinkari-
paeni, rootaki nokowakaa-kimiri. 6 Tkaate
jewayita-tsini  otzimatyee ikameetha-shirete,
eero itzimawaetzi faaweata-kowaeta-shityaarini,
ikinaatyaawo 1iina, ikemijantayitee itomi-
paeni-paeni  itzimi-kari = kantako-waeterini
piyathari irika, Naathatan-tashi-waetachari.
7 Tema riitaki Tajorentsi rantawaeteeniri
jewatziriri Kkemijantzinkari-paeni, otzimatyee
raamawentyaa itzimi-kari kantako-waeterini
ikante, ajahaawaetaniri irika, Kkijinkari irika,
shinki-tzinka  irika, antantzinkari irika,

ikowashiwaeta 1shek11r0 rashaahawo 8 Tema
otz1matyee roemaan-tayite ipankoki, ranta-

piinteero kameethari, ikiyothanishirete,
itampatzika-shirete, ikiteshirete, ifiaakota-nityaa,
9 ikyaaryoo-shirete ikenkishireyaawo faantsi
iyotahae-takiriri, ari okantyaa imataneero
rirori riyotaantero Kkyaari-perori, ari okantyaa
eejatzi imonkatziyan-tyaariri kaari yotakoteroni
tampatzikari. 10 Tema osheki kowatsini
iflaanatawakaan-tashi-tyaawo, 1ifiaawaeta-shiwaetyaa,
ramatawitantzi.  Riitaki antayita-kirori irika

iitashi-waeta-chari “Totameshitaa-rewo.”
11 Otzimatyeera pookakayiri eeroka riyotaan-

tayitzira, tema osheki ikompita-kaaka atziri-
paeni ikaatzi ijeeka-wankotee-yirini. Riyotaanta-
shitawo irika-paeni kaari rooperota-tsiri,
apatziro ikowa-shiteeyani raantyaawo koriki.
12 Tema eenitatsi paerani apaani Creta-jatzi
kamantanta-nirita-tsiri, ikantaki: “Maawoeni
Creta-jatzi, theeri naaka-paeni, Kkaari-perori,
perantzipaeni naaka, niyawae-tzinkari naaka.”

13 Kyaariperori iroka ikantakiri. Rootaki
pikijathatan-tyaariri eeroka, ari okantyaa
ikemijantee-tantyaawori tampatzikari, 14 ari
okantyaa ipakaan-tyaawori ikemijanta-piintziro
ikenkithata-shiyitari Judda-paeni, tema ishintsi-
tantaki ipakahaetero kyaariperori. 15 Rootaki
akanta-piintziri aakapaeni: Apaanikiteshireteen-
tsiri, tekatsira 1iityaa owaaripero-shireterini
okantawitakyaa eerorika ipinkawaetzi. Riima
apaani  theenka-shireri, kaaripero-shireta-
tsiri, tekatsira  lityaa  Kkiteshireta-kaerini
okantawitakyaa ipinkawae-wityaa. Tema
owaari-pero-shireta-waetaka. 16 Roshiyakaatzi
riyota-koteeri Tajorentsi. Teemaeta, tema okaatzi
rantayitziri ari rofiaahan-tzirori tee riyota-koteeri,
tema Tajorentsi osheki ipinkima-takiri irika.
Tema ipiyathata-piintakari irika, tekachaa-jeeni
apaani kameethari ranteniri.

2

Riyotaan-teetziro Kameethari Naantsi

1 Rooma eeroka, okowatyaa piyotaan-teero
okaatzi tampatzikata-tsiri, iroka okanta-
kota: 2 Tkiyothanishireyitee antaripero-
paeni, ifaakoniteeyaa, ikenkishiryaa-kotero
kameetha rantayiteri, ithotyahaero ikemijantee,
retakotanteyaa, ramawewaeteeyaa. 3 Ari okimi-
yityaari eejatzi tsinani antawo-pero-paeni,
opinkatha-tajorentsitantee, = eero ofiaawaeta-
kotan-tashi-waeta, eero  oshinkita-piintayita.
Tema otzimatyee iyotaan-tayiteero okaatzi

kameetha-yitatsiri, 4 ari okantyaa okowaka-
shireta-kaantyaawori  otsipa  tsinani-paeni
aakameetha-yiteri oemi, eejatzi okimiteri
otomi-paeni-paeni. > Okenkishiryaa-kotyaawo
kameetha antayiteri, okiteshireyite, antawae-
ryaanto, opinkathateri oemipaeni. Aririka
omayita-neero iroka, eero itheenka-waetee-tziro
iflaani Tajorentsi. 6 Ari ikimitee-yaari eejatzi
ewankari-paeni, otzimatyee ikenkishiryaa-
koyiteero kameetha rantayiteri. 7 Rooma eeroka,
pikenkishireeyaa piyotaan-teero tampatzikari,
pikiteshiretee, ari okantyaa ipinkatha-wentan-
teete-mirori pantayitakiri, aritaki oshiyakoe-
taneemiro. 8 Ari okantyaa eero itzimanta
kijimawente-mironi pikanta-yitziri, tema ari
ikaaniwentakyaa ikaatzi kenkishiryaa-witachari
ikantako-waeta-shitemimi. 9 Otzimatyee
pishintsi-yiteeri omperataa-rewo eero ipiyatha-
waetarl omperatariri, tema ari ikowanee
raakameetha-peroteeri, eero ifiaana-minthatziri
aririka romperatyaari, 10 eero ikoshiwaetziri
eepichokiini, tema otzimatyee rofiaahantero
kameethatatsi rameentee-tyaari. Rootaki
iflahaetan-tyaawori ~ osheki  okameetha-pero-
tzi riyotaan-teetziro ifiaani Owawijaa-koteeri
Tajorentsi.

11 Tema Tajorentsi rofiaaha-yiteero osheki
ikaminthaa-yitee, riitaki materoni rowawijaako-
shire-yiteeri maawoeni atziri-paeni. 12 Riitaki
yotakaa-yiteerori apakaan-taawori atheenka-
tajorentsitantzi, eejatzi  okaatzi  akowa-
shiyitari. Tema  akiyothanishiretatyee
nimaeka, atampatzika-shiretatyee, apinkatha-

tajorentsitantee, 13 amina-wookiteeri oyaako-
tani. Tema rootaatsi ipiyee Jesus Jeepatzii-
totaa-rewo, riitaki amaeroni rowaneenkawo
Owawijaa-koteeri, Tajorentsi. 14 Riitakira
Jesius  Jeepatzii-totaa-rewo  shineta-shiteen-
chari apaniroeni rowamaeteri. Tema ikowatzii
ipinawenteero okaatzi akaaripero-shire-yitaki.
Rootaki ikowa-peroteeri ikite-shireta-kaayitee,
omatantyaari rashiyitee rirori, akowaperoteero
antayiteero kameethari.

15 Rootaki piyotaan-tayiteeri iroka. Pishintsi-

tantero. Rootakira pikijathatan-tyaari.
Eerokataki rowaetaki pimonkaata-kaantero
iroka, otzimatyee rantatee-teero, tema ari
pikinakaero eero imaninta-shiretee-tantzimi
eeroka.

3

Ineshironkatani owameetha-shireteerti

1 Otzimatyee  pikenkishiryaakaa-piinteeri
kemijantzinkari-paeni ipinkatha-yiteeri
pinkathari-wentan-tatsiri pinampiki, eejatzi
ikimiteri jewari-paeni. Eero ipiyatha-waetanta.
Ikowaperoyite rantayita-neero kameethari.
2 Eero ikiji-mateeri itsipa, eero ifiaana-minthatan-
tashi-waeta. Tema retakotantatyeeyaa, itsinampa-
shirete. 3 Paerani eenitatsi akantayiwita
aakapaeni, amajontzi-shireta-waetzi, apiyatha-
waeyita, atzimpina-shirewitaka, antayitziro
akowa-piinta-shitari, eejatzi okaatzi anintakaa-
shiyitari, owaariperota-piintakiri otsipa

asheninka, ona-kota-wakaa-waetawo oeyita-
rika, amaninta-shiretantzi, akijaneenta-
wakaeyita. 4 Roo kanteencha okaa-paetekaha
ineshironka-yitee Owawijaa-koteeri Tajorentsi,
retakoyitaari maawoeni atziri-paeni, > arira
rowawijaako-shire-yiteeri. Roo kanteencha
eenitatsira oeta rantanta-kawori, teera aaka
antashitee-yaawoni apaniroeni akameetha-shire-
yitee. Tema ineshironka-matsitee Tajorentsi.
Ikimita-kaantakiro riitaki omitsiryaayiteenimi,
okimiwitaka owakira ojeekata-yiteemi Ishire
tajorentsi. 6 Tema okaatzi rantzimo-yiteeri
Owawijaa-koteeri Jesus Jeepatzii-totaa-rewo,
riitakira Tajorentsi kantakaawori, rotyaanta-
kaero Ishire tajorentsi otsipa-shire-yitee
okimieitakawo ijako-pero-tanta-kityeeromi.
7 Rootaki rantanta-kawori iroka okini afiaayitero
ikashiya-kaayita-kaeri, rootaki oyaakoyiteeri
nimaeka ashi owaero afaayitee. Aritaki okanta,

rootaki ikimita-kaanteeri nimaeka kameetha-
shireri irikapaeni, tema neshironkatan-taniri

rirori.

8 Omaperotatyaa iroka okaatzi nokanta-
kimiri. = Rootaki nokowantari piyotaa-yiteeri
ikaatzi awentaa-naariri Tajorentsi, ikini ranta-
piinta-neero kameetha-yitatsiri. Omaperotatyaa
okameethataki iroka, osheki inintaa-yitee-
yaawo. 9 Rooma aririka ifiaana-tan-tawakaa-
shityaawo jempe ikanta-kota itziman-tayitakari
paerani etakaan-tawori, eero pimatzitawo
eeroka pijateka-waetyaa, tekatsi oetyaa,
aminaashiwaeta. Ari pikimityaari eejatzi
aririka ifiaanata-wakante-tyaawo jempe okanta-

kota Ikantakaan-teetani. 10 Itzimi-rika fiaanatan-
tawakaawori, pishintsithateri pikamineeri. Eekiro-

rika riyaata-kaatyeero, papiiteri pikaminayiri.
Eekiro-rika riyaata-kaatyeero, pomishitoyiri
pitsipawitarira. 11 Tema piyotakiri irika
iparishiretaatzi, ikaaripero-shireta-waetaatzii.
Apaniroeni riyakowenta-waeta.

Apaniroeni ikantee-tziri Tito

12 Notyaanta-tyeemiri Artemas. Eerorika
notyaantzimiri  rirori, aamaaka  riitaki
notyaantemi Tiquico. Aririka rareetakyaa

pijeekira eeroka, nokoyira pipoki eeroka
pitonkiyoteena nampitsiki Nicopolis. Ari nokoyiri
naaka nokyaawon-tsita-koteri janta. 13 Riima
Zenas yotako-perotzirori ikantakaan-teetani,
eejatzi Apolos, aririka ipoki-matanaki rirori,
pipawakiri paawiiri eeroka, ikashiya-kaeyaari
ipokanaki-rika. 14 Tema maawoeni aakapaeni,
eero ajeekashiwaetanta otzimatyee aakameetha-
yiteeri kowityaa-waeyita-tsiri.

Oweyaantawori wethataantsi eejatzi tajonka-

wentaantsi ) o
15 Maawoeni rowethatzimi tsipayita-kinari

jaka.  Nokoyi eejatzi naaka powethateenari
kemijantzinkari-paeni janta ikaatzi etakotanari.
jOkantashitzimaetyaa ineshironka-yiteemi
Tajorentsi maawoeni eeroka-paeni! Kyaariwe.

